Datblygiad posibl yn Heulfryn, Esgairgeiliog
Mae Cymdeithas Tai Grŵp Gwalia yn edrych i mewn i’r posibilrwydd o ddatblygu tai fforddiadwy a chyfleisterau eraill ar y safle. Mae Tir i Bobl wedi bod yn cefnogi Ymddiriedolaeth Tir Cymunedol Bro Ddyfi (a cyn hynny, Grŵp Adfywio Heulfryn) wrth ymchwilio i sut all y gymuned leol sicrhau’r fantais fwyaf o ddatblygiad o’r fath. Gofynodd Gwalia, y Comisiwn Coedwigaeth (perchennog presennol y safle), Llywodraeth Cynulliad Cymru a Chyngor Sir Powys i Swyddog Galluogi Tai Gwledig annibynnol gynnal arolwg anghenion tai.

Crynodeb o’r canlyniadau

Llenwyd 142 Holiadur ar gyfer ardal Cyngor Cymuned Glantwymyn.

Nododd 28 cartref y byddant angen llety arall o fewn pum mlynedd. Roedd o leiaf 24 am aros yn yr ardal ac roedd gan o leiaf 25 aelwyd gysylltiad cryf â’r ardal. Mae’r 28 cartref yn cynnwys pum teulu, deg cwpl ac wyth unigolyn. Nid ydym yn gwybod manylion preswylwyr pump tŷ. Mae deunaw aelwyd o’r farn y byddent yn rhentu neu’n dod yn berchennog ar y cyd. Dim ond prynu ar y farchnad agored oedd chwe aelwyd am ei wneud.

Mae cefnogaeth eang i ddatblygu tai fforddiadwy yn ardal Glantwymyn, os gwelir bod angen gwneud hynny. Mae’r sylwadau hefyd yn nodi y dylai tai newydd fod ar gael i bobl leol. 

Atebodd hanner y bobl y cwestiwn am gyfleusterau yn wahân i dai (fel rhan o’r datblygiad posibl yng Ngwersyll Ceinws). Roedd nifer o bobl wedi cynnig mwy nag un opsiwn. Roedd y mwyafrif o’r rheiny yn cynnwys cae chwarae / cae pêl droed / cyfleuster chwaraeon (19 o bobl), adeilad cymunedol (18), siop (17), unedau gwaith (graddfa bach) (16), a gwasanaeth bws / lloches (11).
Mae angen eich help arnom!
Mae ecodyfi yn ymchwilio i ba mor ymarferol yw’r awgrymiadau hyn ar ran Ymddiriedolaeth Tir Cymunedol Bro Ddyfi. Rydym angen gwybod beth sydd eisiau arnoch, pryd a sut fyddech yn defnyddio cyfleusterau o’r fath, ac a fyddech fyddech yn barod i helpu rheoli rhai ohonynt.  Er efallai gallwn ddisgwyl peth cymorth ariannol o’r sector cyhoeddus i sefydlu cyfleuster cyhoeddus sy’n canlyniad ymchwil da, mae cymhorthdal parhaol yn annhebygol. Mae angen i ni ddangos y bydd yna ddigon o incwm i dalu am redeg y cyfleuster, hyd yn oed os bydd un rhan o’r datblygiad (unedau gwaith?) yn cyllido neu’n gwneud rhan arall yn bosibl (ystafell gymunedol?).
Llenwch yr holiadur amgaeëdig, os gwelwch yn dda. Gallwch ein ffonio neu ebostio ar 01654 703965 neu andy.rowland@ecodyfi.org.uk os nad ydych wedi siarad â ni eto, neu os oes gennych rywbeth i’w ychwanegu. 

Y camau nesaf

Bydd canlyniadau’r arolwg yn chwarae rhan wrth amcangyfrif yr angen am dai ar safle Heulfryn, yn ogystal â mewn mannau eraill yn ardal Glantwymyn. Ar hyn o bryd mae Grŵp Gwalia yn dal i weithio â phartneriaid i ddod o hyd i arian i brynu’r safle.

Yn y cyfamser, gynhelir cyfarfod am 7.30yh ar nos Iau, Gorffennaf 1af yng Nghanolfan Gofal Machynlleth ar Forge Road i greu Grŵp Llywio i Ymddiriedolaeth Tir Cymunedol Bro Ddyfi.  Byddem yn ddiolchgar petaech yn gallu bod yn bresennol.

